
Hom yu cathyk cryes 
Mestresyk Mopet. Hy re 

glewas Logosen, del grys-hy.

Hom yu an Logosen ow 
kȳky mes adryf dhe’n 

amary, hag ow cul ges a 
Vestresyk Mopet. Ny’s teves-
hy own a gathyk man.

Myr Mestreseyk Mopet 
ow lemmel, mes pols 

re lent yu. Hy a fyll a gafos an 
Logosen, ha hy a wysk hy fen 
hy honen.

An amary yu cales, del 
grys-hy.

An Logosen a vyr orth 
Mestresyk Moper 

a-dhywar ben an amary.

Mestresyk Mopet a vayl 
hy fen gans dowstlen, 

hag esedha a-dherak an tan.

An Logosen a grys hy 
semlant dhe vos pur glaf. 

Hy a dhe nes yn un slynkya 
war nans lovan an clōgh.

Semlant Mestresyk Mopet 
yu gyllys gwetha ha 

gwetha vyth, del hevel. An 
Logosen a dhe pols nes 
dhedhy.

Mestresyk Mopet a syns 
hy fen boghosek yn 

hy deubaw, ha myras orth 
an Logosen dres toll y’n 
dhowstlen. An Logosen a dhe 
pols nes dhedhy.

Hag ena adhesempys—
Mestresyk Mopet a lem 

war an Logosen!

H a drefen an Logosen 
dhe wul ges a Vestresyk 

Mopet, hy a vyn gul ges a’n 
Logosen kefrys—fara nag o 
whegoll man gans Mestresyk 
Mopet.

Hy a gelm an Logosen y’n 
dhowstlen ha’y thewlel 

ader dro kepar ha pel.

Mes hy a ancovas an toll-
na y’n dhowstlen, ha 

wosa hy dh’y dygelmy—nyns 
esa Logosen ynny man!

A n Logosen a wruk 
slynkya mes ha ponya 

yn kergh; ha lemmyn, yma 
hy ow tōnsya jyg war ben an 
amary!

An Deweth


